
ДАЙМОХК,
ДАЙМОХК...



М АЬЛХАН  BIAbXO

(Х аваж ех илли)

Малхбузехь, мохк бегош, буьрса т1ом баьлча, 
Дей, буьйсий вовшашца къовсаме даьлча,
Нохчийн к1ант Хаважи, маьлхан з1е хилла,
Маса д1акхечира, ша ца кхоийна.

Мостаг1ийн аренаш х1оьънашца охуш,
Де толош, буьйсанах кийсакаш йохуш,
Маьлхан бIо боданах летачохь вайра,
Ткъес буйнахь т!елеташ, март&нхо майра!

Мостаг1ех ц1е туьйсуш, де серладоккхуш, 
Фашистийн г1еранаш махкара лохкуш,
И явссарш шен ц1арца ницкъ кхочуш чахчо, 
Вуьйжира цу т1амехь дог-майра нохчо.

Хьоме к1ант хеназа велла ву, алий,
Елха ма елхалахь, Хаважин нана!
И велла вац хьуна: малх мел бу кхеташ 
Хаважин са деца малхаца лепаш!

Шу а г1ел ма лолаш, Хаважин вежарий,
Вешин аз кхин шайна хезар дац алий:
Цу Мартан тулг!ешца, вайи берийн аьзнашца 
Хьоме аз ду хезаш даима декарца.

1уьйренца Моттучу цу маьлхан з!аьнаршца 
Вайн коре ма х1утту Хаважин сирла са: 
Халкъана делла са, малхах д1аийна 
Даима ма догу Даймехкан сийнна.

1967.

СО ВИНЧУ ПОИ-ХИЭГА

(Мамакаев Мохьмадна)

Хьуна дагадог1ий, хьомениг:
Хьох къаста деза сайга аьлча.
Ас хьоьга бала сайн балхийча,
Хьо сецира, масаниг!

Кху мокхаз-т1улЛ т1е а хиъна, 
Хьан хин къурд х1етахь бира ас, 
Сайн богу кийра шелбан лиъна,
Цу къурдо тееш хилла вас...

Хийла хьоьга сатийсинарг —
Х1инца юха а хьоьца ву:
Со вуха хьуна т1евалийнарг 
Сан ц1ийца лела и къурд бу!

1967.

ИОВШИОЦУ Ц1Е

Сан кийрахь даима йогу 
Ас айса латийна ц!е, 
Д1авижчахь и даге йолу, 
Д1авижжалц но морцу хье. 
Кест-кеста цо, марсайолий,
К 1ур х Iогтош со хьавзаво, 
Т1аккха ас, шелонга волий, 
Сайн йовхо адмашна ло.
Ц1е лаг!лахь, орцанца вог!ий, 
Оцунах сов хуьлий вас, 
Хаьштигаш, сайн датах дохий, 
Цу кхерча т!етосу ас.
By иштта виллина вогуш 
Иовш йоцчу цу ц1ергахь со. 
Шелонах яц Моли йолуш, 
Ц1аро а кхоавац со.
^ёрриг а со ваьгна ваьлча 
Д|айовр ю Дег1 морцу ц1е.
Цу ц1арах парг!ата даьлча 
Седанах д!ауьйр ду са. 
Седанах керла малх хилла 
Дахарна кхерч х1уттур бу, 
Юха а, малхаца ийна,
Сан з1аьнарш схьаеттар ю! 
Хилийта со даим вогуш:
Вогуш бен ваха тарлац! 
Хилийта дог ц1арца догуш: 
Ц1арца бен серло хилац!



ЛАМ АНАН ХИ

(Сонет)

Букарчу тулМешца керчадеш чхернаш, 
Х1аваэ хьалакхуьйсуш жовх!арийн тхи, 
Ша х1орде сихделла, хедадеш лаьмнаш, 
Хаьхкина охьадог1у ламанан хи.

Готтачу бехачу цу новкъа\ог1уш 
Хийлазза кхечу хих и деттало,
Хи, хазахетарца, шеи маракъовлуш,
Ткъа, къаьсташ — Нелделла и хетало.

Делахь а, т1аьххьар а, шен х1орд карийча, 
Дерриге, мел хилларш, ша диц а дой,
И сатоьй соцу, ша х1урдах д1аийча,
Х1орда чохь ша лехна ирс карадой...

Сан Даймохк! Сан ирс а — хаалда хьуна 
Сайн дог хьох д!аэрца карийна супа!



Т Е Р К Е  М А РШ А Л Л А

Миччахьа со хиларх сан даг чохь дека. 
Б1аьргашна сан хьалхахь даима лепа, 
Къилбседан Кавказехь сий лекха дерг — 
Маршалла ду хьоьга, г1ад сийна Терк! 
Тулг1енийн нахарца и тархаш охуш,
Дог1у хьо ницкъаца дуьхьлонаш йохуш. 
Жовх1арийн цинцашца хьайн бердаш хьоьсту, 
Цу ножийн орамаш буххара цоьсту.
Зазан хьожа т1оьхларчу чкъураца йог1у, 
Бухарчу г1одо хьан ломан чам кхоьхьу. 
Аьрцнашкахь майрачийн буьрса зер хилла, 
Лахешкахь ахархойн хьо совг1ат хилла. 
Юьхьенца Над сийна сел ц1ена дог!у —
Мила ву хьо т1аьхьа даржада, талхо 
Херехь а сан лерехь даима rleprlaui,
Дагца схьахезара хьан зевне тулг1еш!
Буьйсанна дог!а декча, и хьо ду моьттуш,
Со аралелхара, сама а вуьйлуш.

61- Сатуьйсуш, цкъа мукьана, хьан къурдах кхета,
Дийзира, къурдаш деш, геиехь садетта.
Х1инца вай, ца къаста, вовшахакхийти,
Хьан оьзда дукъ гича ма хазахийти!
Юха а гуш ду хьо бос ц1ена сийна...
Дийцахьа: мичхвара хьо дог1у тайца?
И, мазал ша мерза, чагЧарал сирла,
Хьан хица доггаха кад аса айби!
Генара rly  мелчахь — ша бекъа бисна 
Сан кийра, хьан къурдо бузабеш, Iабий!

Шатлакхна юьйлучу тоьпашца эдеш, 
Цу кедийн и тата даржаде, айдеш! 
Д1аэций и тата тулг1ешца эде, 
Стигалахь декаде, кхайкхаде х1орде!

1965

Г10ИТ1АРА  Т1АИ

Хьуьллара, цу шина дитта юккъера,
'Пай суна цкъа а диц ма ца ло.
Бераллехь, хазахеташ, хийла цу т1ера 
Даьржинчу цу Пой чу лелхара тхо.

Хетара массарел йоккха и айма,
Сан ненан маттахь Пой декара... 
Кхуззара, д1о стигла, кехатан кема, 
Берашца яхьволий, ас хоьцура.

Куьйранах ша тера, лесталуш тай т!ехь, 
Сан ойла т!ахьахьоьхуш, хьалг!ора и... 
Ткъа, х!етахь моьттура, и даьлча къайла, 
Боккъал а, цу стигла д1акхочу и.

Ма ловзура тхо цу эвла йистехь —
Цул хьоме дагалаца кхин х1ума дац. 
Моьттура: дуьненчохь цхьана а меттехь 
Цул шуьйра, цул шера кхин аре яц.

Х1етахь ма моьттура: тхан Г1ойт1а уггар 
Дуьненчохь йоккханиг, хазаниг ю. 
Бераллехь хетара, дуьне а гуттар 
Иштта, ца хийцалуш, д!алаьттар ду.

Ткъа, йита дийзира суо вина эвла,
Ткъа, довза дийзира дуьненан хьакъ...
Ма г1алат хиллера бераллин .ойла,
Ма доккха хиллера дахаран бакъ.

Ц1еххьана г1аьттинчу заманан дарцо 
Айвина вехьира ч1еш санна со.
Бераллин ойланаш ницкъ кхочуш харцо 
Дахаро гайтира шен боккха го.



Аренал тхайн шуьйра кхин хиш ма дайра, 
Юьртал а тхайн даккхий гира кеманаш, 
Махкал а тхайн шуьйра кхин аре яйра, 
Ткъа, довза дийзира кхин меттанаш.

Т1аьххьар а ма гира, и цхьаберш !адош, 
Дуьне а цецдоккхуш, вайн кема кхин: 
Боккъал а, цу стиглан сийна тхов хадош, 
Паналлин 1аьрчашка делира и!..

Дахаран ардаш т1ехь цхьа го чекхбоккхуш. 
Вухакхечи суо винчу сайн юьрта со.
Ткъа, х1инца дика го и башхо йоккха, 
Бакъдерг а ма-дарра х1инца ма го.

Ма г1алат хиллера берЛ1лин ойла...
Х1етте а цхьанна т1ехь бакъ хилла к1ант:. 
Массарел хазах ю вай дина эвла,
Массарел хазах бу вайн кенан мотт!

1965.



ХЬО М Е И Л Л ЕШ

Хьоме иллеш, сан даг чуьра суйнаш, 
Дага, дага, со а вагавеш!
Эшац вайна баан совнах дуйнаш:
Шу дезаран суна — дог ду теш.

Хаац меллац лелар кху дуьненахь,
Амма шуьца атта лелало.
Вай девзина вовшийн беран хенахь, 
Х1етахь дуьйна шух ца къастало.

Жимчохь дуьйна бертахь вай схьадог1у. 
Х1етте 1аьбба кху дуьненах дац.
Кестга сан а ахб1е шо ма кхочу,
И со к1езга х1ума хеташ вац.

Сайн ден хене кхаьчна, т1ех со ваьлла — 
Хета наггахь соь д1акхойкхуш цо... 
Вахаран некъах ах сов сан чекхбаьлла, 
Х1етте дог сан х1уммаъ къар ца ло.

Къуоналлина сан деш къиза къола 
Шераш довдар д1а ас хала лов.
Куьзгана хьаьжчахь кхин а карзахдолу 
Дагний, юьхьний юккъехь долу дов.

Кестта суна, кхечарна а санна, 
Т1ех1уттур ю буьйса, бода беш.
Иаккха со а соцур — даиманна,
Кхин д1а къолам сайн ца шершабеш.

Сол а тоьларш дехьа дукха бевлла,
Сол а хьалха, боцуш цуьрриг шек.
Хаьа суна йоций тамаш бойла 
Ас а эххар битарх xlapa некъ.

Ткъа вац, шуна, со, и гергакхаьчча, 
Воьхна х1уммаъ, я дог таь1ка сайн. 
Х1етте... хала-м хета, бакъдерг аьлча, 
Кху дуьненах къаста дезар вайн.

Жимчохь дуьххьар девзий xlapa вайна 
Къанвелча а дагна хьоме ду:
Дуьне даим ма ду хаза, тайна,
Кху дуьнен чохь адам — хаза ду!

Хаза шерша стиглахь дети мархаш,
1ин чохь дека шовда, етташ муьрг, 
Х1ордан йисттехь хица ловзу бераш... 
Хаза дара дахарх xlop а цуьрг!

Т1етт1а хазлуш, дахар кхин а къагош, 
Дуьне, даим г!ап лаьттийла хьан! 
Дагалецнарш кхочушдан ца ларош, 
Иллеш эххар ма совцийла сан!..

Хьоме иллеш, сан даг чуьра суйнаш, 
Дага, дага, со а вагавеш!
Эшац вайна баан совнах дуйнаш: 
Дуьне таран вайна — шу ду теш!

1967



ДОТТАПЧУЬНГА

(Сулейманов Ахьмадна)

Ма аьллахь, доттаМа: 
генарчу мехкашкахь 

Со Даймохк
бицбина веъна.

Ма аьллахь, доттаг!а, 
генарчу арешкахь '

Со дайн хат!
д1атесна веъна.

Цигахь со
хазахета лелла вац, 

Цаваьлла бен 
де даьккхина дац!

Ткъа, Даймохк...
даймехкан алу 

Даг чуьра
цкъа а яйна яц!..

Сан болар
партала хета:

Ц1ехьа некъ 
Маш барна 

Сан лилхина к1ажош
х1инца а лозуш хиларна! 

Сан б1аьргаш
хабийна хета:

Генна д!ахь
Даймехкан сурт х1уьттуш 

Д1ахьежжанчохь
уьш дисарна 

Сан корта а го 1 РА \ 10ННАЯ
та1ийна aria 

Даймехкан йиш |РБ и 6 I и ■ • р к  а
ц1еххьана сл[ьахеачахь : огч района

Цуьнгахьа и

/ Ш 6  г '

таь11инчохь Н  ц
Суласв j ' - UQ U V  17.



Сам накха хиларпа 
хьалхахьа таь1на, 

Доттаг1а, ахь суна — 
кура ву олу!

Ма аьллахь:
и беца Даймахке беза.м 

Сан кийрахь ца тарлуш 
схьаг1ертарг!

Ма аьллахь, доттаг1а: 
генарчу арешкахь 

Со дайн хат1
д1агесна веъна.

Ма аьллахь, доттаг!а:
геннарчу мехкашкахь 

Со Даймохк *
бицбина веъна!



ГИЛА

1

Адамийн цхьа гила бу адмашна бецаш, 
Сов маса лела и, ша гуш а боцуш.

Цо бергаш еттарна кхуьйсучу суйнашна 
Ц1е яьлла гонд1арчу луьстачу хьаннашна.

3

Паттийнчу ша мохо айъинчу ченашлахь, 
Кхоьссина боьду и, ткъес санна, мархашлахь.

4
Битинчу некъаца бисна некъ но лоьру,
Садале бисна некъ цабарна ша кхоьру.

5
Шен маса хьадарца заманца цо кьуьйсу, 
Б1аьрнег1ар тохале дуьненна го туьйсу.

6

Цкъа х1ордан бух толлу, цкъа стигал охку! 
Кхачаза бисинчу цо маса хохку!

7
Хиндолчул хьалхбаьлла, 1ожаллех бедда, 
Къанбала ца туьгуш, и лела хьаьдда...

8

Ilia дахьаш дуьненан къайленийн дог!а.
Д1асхила, седарчий, гила-ойла йог 1у!

1942

ХЮ РД Е

Х1ай, сацар дайна х1орд,
Хьо стенах тера бу?
Суна-м хьо 
адаман дагах 
тера хета:
Дог санна, йист #оцуш, 
бух боцуш хьо ма бу,
Дог санна, тем байна, 

хьайн бердех лета! 
Стиглара боьлу малх 

хьайна т!ехьаьжча,
Эзар малх латабой, 

хьо серлаболу.
Мархаша шайн кирхьа 

хьайна т!еоьзча,
И, эт1ош, мох ойъий, 
хьо карзахболу!
1аламца къийсахь а

— цуьнца бу бертахь: 
Хьоь хьаьжчахь 1аламна 

шен сурт юха го!..
Хилац хьо

даима цхьана суьртахь, 
амма 

даима 
беттало!



1 0 Ж А Л Л Е
(Нохчийн фольклорах тардеш)

Х1ай, шийла 1ожалла, хьо стенна хьоьжу соь 
1уьйкъенах терачу, бесачу б1аьргашца?
Хаьа суна вуьшта а, сол тулур юйла хьо, 
Х1етте а ас хьуна сайн тохац корта!

Хьо яцара жимачохь сан ялхо хилла.
Сан лаам кхочушбеш, мостаг1ий эгабеш, 
Сан тоьпан юьхьиго царна т1е хихкинарг, 
Со гахь а егаеш, суна хьуо яьцнариг?

Х1ай, шийла ва латта, соь буьрса ма хьежа, 
Буьйсанах терачу 1аьржачу б1аьргашца!
Хаьа суна мацца а хьайн йист ахь г1аттор юй, 
Со д1а а хьулвина, юха ваьштатоха.

Делахь а, ван хьох а цуьрриг а кхоьруш со: 
Хьо дац ас жимачохь, пурхенаш хедаеш,
Сайн динан бергашца, г 1ел ца луш, хьешнариг, 
И лаьмнаш ас идош, цецдаьлла хьежиариг?

Х1ай, маса ва зама, ма етта сох шело!
Хаьа суна ахь со а халкьалахь вицвийр вуй,— 
1аламал т1ех юьйлу, лаьмнаш а д1ашарде, 
Массарел тоьлла хьо, сол а хьо тулур юй!

Х1етте а со хьох а ца кхоьру, х1ай, зама:
Со вацара жимачохь хийллазза, некъ боккхуш, 
Ойланийн т1емаш т1ехь хьол хьалхавийлинарг? 
Хьан а ницкъ кхочур бац со сихха вайа!

21



Иехула яьржина бухь боцу и стигал,
К1елхула даьржина бух боцу латта!..
Х1етте а лаьтта уьш адам мел деха:
Уьш лаьтта, уьш лаьтта адамийн дегнаш т1ехь!

1966



АКХТАРГ

Паначу г!амара арахь 
Мох эрна д1асхоьхкура... 
Сагатлуш, даима цхьалха,
Цхьа акхтарг ша лаьттара.

Мархашка кхийдара генаш, 
Шабарш деш, тийжара Наш, 
Амма т1ехйовлура мархаш,
Ца дожош хин т!адамаш.

Орамаш, хи лоьхуш гонах,
Кхин а лаьтта чу оьхура,
Амма, хи хьалхачул совнах 
Даланцар цу бухара.

Охкийна г1елделла генаш, 
Цхьацца шен rlaiu эгадеш,
Гуш наггахь хих лаьцна Пенаш, 
Лаьттара и ойла еш.

Суьйренца чехадеш дорцо,
Иоцуш догдохийла кхин,
Ца кхаьчча цхьанхьара орца, 
(аь1на д1ах1оьттира и.

Ц1еххьана, шайх тарлуш мархаш, 
Д1алоцуш аренам ах,
Кхечира хьекъале мархаш, 
Ваьхкира болатаи нах!

Хьалхара тулг1енаш кхехкаш, 
Саьнгарш чу хи хьаьдира... 
Памара аренаш чехка 
Сенъелла д1ах1иттира.

Ткъа. акхтарг, даржийна генаш, 
Айделла ша доккхадеш,
Пенаха го цунна хьаннаш. 
Самаха го къона беш!



(Ф . Шаляпин дагалоцуш)

Мел еха ю буьйса 
Наб яйначунна,
Мел беха хета некъ 
Пелвеллачунна.

Цхьа висча — дашо малх 
Ма 1аьржа хета.
Нехан мухь букъа т1ехь 
Ма беза хета...

Даймахках къаьстина 
Ша лелачунна —
Мел 1аржлой, гатло-кха 
Xlapa дуьне цунна!

1963.

Воллу со
Сайн дог дохийна,
Эзар кийсак йина,
Царех кхокхий дина, 
Дуьненан массо маьПе 
Уьш д1асадовдии га: 
Дуьненах 1аба лиъна,
Амма ца кхиъна,
Сайн дог
Дуьненах 1абийта! 
Дуьненна д1адала лиъна, 
Амма ца кхиъна,
Сайн дог
Дуьненан массо а маьМе 
Кхачийта!



ШОВДА

Ломан хоршахь 
Мулгаш д1асатуьттуш,
Сенчу басахь 
Когабуьхьар х!уьттуш, 
Суйнаш-тхи 
Маьлхе туьйсуш,
Жовх1арш д!асакхуьйсуш, 
Шов дан хи 
Хьаьдда дог!у,
Ца соццуш цо вайга боху: 
Гуттар кьона латта лаахь, 
Даллалц пайдехь даха лаахь, 
Даима, со санна,
Хьалхахьа те1а,
Ойланаш, ас санна,
Малхехьа ле1а!



lAbHAH APE
(Антарктика дагалоцуш)

Д1атийна, д1атийна аре!..
Шекъано къарздаза к1айн кехат санна, 
Шера-к1айн яьржина, д1атийна аре,

Д1атийна, д1атийна аре!
Г1айг1анан дукхалла таь1на дог санна,
Г 1аръяйна д1атийна г1о[Л|йна аре,

Д1атийна, датийна аре!
Заманан хьадаро к1айнинарг санна, 
К1айъелла, д1атийна сахьийза аре,

Д1атийна, д1атийна аре!
К1айн марчо шена т1е хьарчийча санна, 
Тапъаьлла, д1атийна к1айн 1аьнан аре, 

Д1атийна, д1атийна аре!..
Бухара схьахоьцуш б1ешерийн къайле, 
Адмашна схьадуьйцуш хьайна мел дайнарг, 

Хьо маца йистхир ю, мотт сецна аре?

1941



ЛАМ

Тог1и чохь лепа шера 1ам,
1ома чухьоьжу лекха лам.
Дахарах тийна боккхабеш, 
Хазаллех цуьнан ша хьоьгуш,
И хьоьжу 1оман куьзгана —
Цу чохь го тайна лам цунна. 
Хазаллех цуьнан ша хьоьгуш,
И лаьтта цуьнга сатуьйсуш... 
Д1атийна гонд1а лаьмнийн къам, 
Уьш гарх а сина хуьлу там... 
Д1авахча а гуттар даг чохь бу, 
Даима хьалхахь лепаш бу,
Беран дог санна, ц1ена 1ам,
Хаза ойла санна, лекха лам.

1941.

БЕРАЛЛИН Б1АБСТЕ

Бераллехь левзинчу хиэга ладоьг1уш,
Со 1аш ву, суо винчу юьрте а хьоьжуш... 
Жимачохь мел дайнарг, сама а даьлла,
Дерриг а, хьо йоцург, схьакхаьчна даьлла. 
Дукха хан ю кхин цкъа а хьо гарх со хьоьгу. 
Сихлохьа, сихлохьа, ас доьху хьоьга!

Хин йистехь сийначу бацала хиъна,
Ойлано верриг а бералле вехьна,
Со 1аш ву, жималлин г1енаша хьоьсгуш, 
Тулг1ено суна шен туьйранаш дуьйцуш,
Делахь а, хьо йоцуш, х!оьттина холча... 
Сихлохьа, сихлохьа, хьайх хьоьгург волчу!

!Оха а и генаш мерзанах декош,
Сийна г!аш, варкъ диллий, дешиха лепош, 
Г1айг1ане и мархаш стиглара лохкуш,
Дог хьаош, дег1 дайдеш, маьлхан нур хохкуш 
Кхин цкъа а со волчу, зезагца ластий,
Сихлохьа, сихлохьа, бераллин б1аьсте!

1

БЕЗАМАН
ЭШАРШ



П А Н

Пенах хьо сийсара дуьхьала тийсира,
Сирла сахиллалц хьистира ахь со,
Самах хьегна безам г1енах ас ийцира, 
Дуьххьара санна езара хьо.

Там хилла дагна, хьан б1аьра хьоьжуш,
Сайн хьаьъна безам ас балхийра,
Ахь, тохар санна, сох д1а ца къехкаш, 
Везарца, эсал со, хьистира.

йоьлура хьо суна, воьлура со хьуна, — 
Диэларца диэкара безаман ирс...
Сама х1унда велира, хаац-кха суна, 
1уьйренца хадош безаман ирс...

Дог, карзахдаьлла безаман шовкъехь,
Хьо йолчу г1ерта ца сецалуш...
Пуо вайша бертахь дахаран новкъа, 
Ваьшшиннийн дегнаш махкана луш.

1941.

ЯЛ А ХЬА  ОРЦАХ

Лахлучу малхаца, дарин бос эцна,
Малхбузе йогийца, стиглах ц1е яьлла;
Оьздачу безамца даг чу нур хецна 
Хьан амат догийца—малхах схьадаьлла.

Маьлхан х1оз д!акерчи, Абуьйса т1ейоьхуш — 
Дуьненна т1едазло стигланан бога...
Эзарне седаршка rlo эрна доьхуш,
Дог, 1ийжаш, сан ч1ог1а ц1е яьлла догу.

Кхоьллина хилла со цу ц1ергахь валла,
Хьан амат кху даг чохь, сайн сих суо валлалц. 
Ткъа, тарлац цу ц1ерах со хьалхавала,
Сан дег1ан мерза ц1е хьан дег1ах яллалц.

Мичча со водахь а хьо лоьху б1аьрца,
Хьох терниг яйча а дагна там кхочуш,
Ларамза соьцу со хьо евзачаьрца,
Хьо цара хьахъяре къайлах догдохуш.

Лоьхуш, со д1асхьежарх, rlo дан стаг воцуш, 
Безаман ц1аро со меллаша морцу...
И ц1е ю хьоьга бен яйалур йоцуш, —
П о дехьа, ницкъ кхочург, ялахьа орцах!

ЮХАГАР

Юха а гин суна хьо, доттаг1а тайна,
Юха а б1арга т1е б1аьрг а х1оттийна,
Кхин гур яц моьттина, хьо сайна яйна,
Хьоьга со, ца 1ебаш, ма хьоьжу тийна.

Сирлачу цу батте суо хьоьжуш санна,
Вехха со хьежало, сатедеш, хьоьга:
Дарбане синтем луш эшначу дагна,
Хьан б1аьргаш баттал а эсала догу.

Хьо гучуяларца самалха долу,
Мел дайнарг дагдог1у, мел лайнарг дицло. 
Кхоьлина лаьттина б1аьрг серлаболу,
Кхайкхаза т1ейог1у и г Iайг Iа йицло.

Ма луъу йоьг1на хан ас хилча йоккхуш,
Iийр вар-кха валлалца со хьоьга хьоьжуш,
Хьуна т1е боьг1на б1аьрг т1ера ца боккхуш, 
Дуьненан маь1на хьан б1аьргаш чохь лоьхуш!

1942.

УГГАРЕ А ХАЗА ЗЕЗАГ

Дийхира ахь, лаха, аьлла,
Уггаре а хаза зезаг.
Уггаре а хаза зезаг 
Лийхира ас, араваьлла.

Лехарх суна ца кари^ра 
Уггаре а хаза зезаг...
Ца карийча хаза зезаг —
Г1ийла корта ас оллийра.

Ткъа, ц1еххьана, хьо ма гиннехь 
Суна дайра хаза зезаг:
Уггаре а хаза зезаг
Хьо ду, хьо ду кху дуьненахь!

Хууш вац-кх со, хьо йоцург 
Уггаре а хаза зезаг!
Хьуна дала дац кхин зезаг, 
Дагчуьра сан безам боцург!

1957.

МЕЛ ХАЗА И И НА ХЬО!
Мел тайна йина хьо,
Мел хаза йина хьо! 
Кхоьллинарг мила ву 
Сел говза ша хилла? 
ХьаргЛананТ1ам саннаг 
Хьан 1аьржа и лепа 
Шабанаш хьарчийнарг
Буьйса ю. бохийид---

"1КТаин ларин духаршца 
Хьо йог1уш ва яйча,
Хьуна т1е теснараш
Морхаш ю, бохийца.----

—  АдМанкоГ кхачаза,
Аьрзун т1ам ластаза 
Долчу башлаьмнийн луо 
Хьан юьхь т1ехь лепийца. 

-— БуьйСанан стиглара "  
Охьабоьжна ши седа, 
Б1аьргаш чу хьан боьжна, 
Схьакъеда, бохийца.
Бухь лекха акхтаргаНГ 
Хьо ара ва яьлча, 
Вовшашка кхаъ бохуш
Д1астехка, бохийиа.______
И зевне олхазарш,
Хьан оза ва хезча, 
Ц1еххьана, г lap йойий, 
Д1атуьй. ма_бохийиа.——  

-Гуьлмаьндин т!ам ловзош 
Хьо йог1уш ва яйча, 
Хьоьга д1ахьаьвсинчохь 
Нах буьсу, бохийца. 

х— МИГ тайна йина хьо!
Мел хаза йина хьо!
Хьо йинарг мила ву



Сел говза ша хилла?
Хьо от ма бохийца,
1аламо адамашна 
Гайта шеи говзалла 
Кхоьллина хазалла!

1957.

ХИН ИИСТЕХЬ

Суьйренца, хиллар&1 дагалоьцуш, 
Хин йистехь тийна lapa со,
Хетара суна суо ирс доцуш,
Яцарна, доттаг!, сайца хьо.

Тулг1енна тулг1е коча хьерчаш,
Хи суна хьалхха доьдура,
Ойланна ойла т1аьхьакерчаш,
Мел дайнарг дагаоьхура.

Седано хиндерг шена дуьйцуш,
Бутт стиглахь белакъежара.
Ойлано хилларг дуьхьалтуьйсуш, 
Дог кийрахь г1ийла доьлхура.

Цу стиглахула седа, бедда, 
Буьйсанна йисттехь д1абайра.
Сан бесне т1ехула т1адам, хьаьдда, 
Доьдучу хи чу буьйжира.

Генарчу стиглахь байна седа 
Кхин цкъа а юха летар бац...
Амма. сан даг чохь даим къедаш, 
Хьо цкъа а, доттаг!, йовра яц.

1959.

Ma klopra ду хьан б1аьргийн 1ин,
Со цига чувоьжна 1уьллу.
Хьалавала ницкъ боцуш, ца лууш и,
Дуьне а дицдина 1уьллу.

Дуьнен чохь мел лехнарг цу 1инан бухахь 
,.Дерриг а карийна сайна,

Цхьа г1айг1а сайн йоцуш, шераш а цигахь 
Д1акерча, шайн чот а яйна.

Безаман аганчохь дог техкадеш 
Д1ашерша и мерза денош,
Хьалахьаьжча: къегаш го седарчнйн беш, 
Синтеме з1аьнарш чу1енош.

Х1етте а, саб1арзлой, цигахь а со 
Ц1еххьана сагатдан вулу:
Дог, г!оттий, юха а ган луий хьо,
Дуьненчу хьалг1ерта дулу!

1967.

39



ХЬО ЯРЕ  ХЬОЬЖУ...

Цу седарчийн йоза доьшуш, 
Лаьтта со, хьо яре хьоьжуш,
X 1инций-х1инций кхочу бохуш, 
Амма яц хьо, яц хьо йог1уш...

Эгна г1аш, цкъа, хьедеш шера 
Хезча сайна, хьо ю аьлла, 
Лийхира ас араваьлла...
Паш хьедийриг мох хиллера!

Хьо т1ехйолуш корехула 
Таръелла со д1ахьаьддера,
Амма кора хьалхахула 
Кол ядийнарг мох хиллера!

Кор туьйхира цхьаммо, дера; 
Сайн дог халла кийрахь сецош, 
Араиккхира со, вегош...
Кор лесториг мох хиллера!

«Седарчий, алийша, делхьа, — 
Хаьттира ас, карзахваьлла, — 
Маца, маца вер ву, техьа,
Мохо левечуьра?» — аьлла...

Гулдина сайн ира б1аьрса, 
Ирдина сайн сема лерса.
Ас седарчийн йоза доьшу, 
Седарчий сох доьлуш хьоьжу.



ДАГ
ЧУЬРА
СУЙНАШ

(Йоции стихаш)



Я Мам а дац, я джин а  дац, —  

Карий суна мила ву:

Цхьаболчех цкъа моьлкъа бийр 

Т1аккха, тухий, варраш  йийриг, 

Хаълахь, доттаг!: —  ахча ду!

*

*  *

Книжка а х1орд санна хета, 

Х1етте а цхьа б аш хо ю:

Х1орда чохь хи сов ца хета, 

Книжки т!ехь —  и совнах  ду!

*

* *

Суна хьалха хетара: 

Иллеш — гонахара доху. 

Со т1аьхьа кхитийра: 
Уьш деган бухара  доху.



*  *

*

Некъаца чхар нислахь, ахь нацкъар баккхалахь: 

Цу т!улгах хьан к1ентан ког тасалур бу.

Дитта к1ел ахь, тарлахь, и кхераг биллалахь: 

Пелъелча хьан нана охьахуур ю.

*

*  *

*

О л хазар  шен бенна ца далахь гена —
Л еча и дац шуна: и —  соьлкъиг ю!

Амма леча а, диснехь генахь, 

lexa а делла нехан бенах,

Л еча а доцуш —  х!уттут ю!

*  *

*

М а детта совнах хиш стихех ахь: 

Хи дезаш  дац поэзии урд.

Хи оьшу ш орта хорбазаш на, 

Стихашна оьшу деган мутт.

1амалаш шайн лаамаш  бовза, 

Уьш кхочуш бан а (амалаш !

Амма цаьрца цкъацкъа къовсар —  

Кхин а тоьлийла хаалаш !

*  *

*

Нехан беш ара цхьа 1аж а  бадийна говза, 

Д укхавахарг , хьо ма воккхаве.

Лаьий хьуна, цул мерза кхин хьуьнар довза: 

Ц хьаъ , мукъна, дитт хьалакхиаде!

*

*  *

Ж иманиг, дика 1амалахь,

Амма, хьуо 1емачу хенахь,

Хьенан дуьхьа 1ема ма дицделахь! 

П хьар хуьлуш хьалакхиалахь, 

Амма хилла ваьлча ахь —
,Хьуо 1амийнарш а ма бицбелахь!

X lop  х1ордан а шен сибат ду,

Стиглан —  шен бос бу, хьож а ю лаьттан. 

Ткъа, вуьззинчу къонахчун 

Шен сибат а, бос а къаьста.

Ткъа, нах боцу, пайдабоцурш —

Ца къасталуш цхьатера бу!

*

*

* *

Я тамашечу 1аламе.

Я х аза долчу х1умане,
Доттаг1ий, шайн тарлахь, хьежа —

Ц арех бен вай эшац теша:

Х азач о  —  хаза ойла йойту.

1аламо —  вон ойла йойу!

*  *

*

X la p a  дуьне ц1еххьана дина аьлча —  со  теша.:. 

Х а за  хуьлу ц1еххьана кхоьллина илли!

Х1ан-х1а, и дехха дина аьлча а —  со  теша:

Х ала хуьлу кхолла х аза илли!



Тхан кема, ша доьхна, буха доьду хецца, 

Х1етте а со  воьхна йиш яц ган:

Х1инца а сан долахь итт секунд еца,

Сайн езачух лаьцна ойла ян!

*  *

Илланча таллархо хета, 

Ткъа, иллеш —  ол хазарш  ду. 

О л хазар , ц1ий а ца доккхуш , 

Х ала ду даийта чу.

Илли а  даг чуьра боккху 

Илланчин ц!ийн т!адам  бу!

*

* *

Соьга цкъа хаьттира: мила ву гений? 
Къоначохь д ахарх  шен кхиънариг ву.

Ткъа, кхиберш, ца кхуьуш, д !аоьху  генна... 

Гений ву, некъ боккху, историн 1у!



—  Стих дика-м ю цуьнан,

Х1етте а яц иза к1орга...

—  Ткъа, яц и даггара,

Х1етте а екайо халкъах....

—  Цхьа аьтто шен хилла 

Ц хьана хьостах и векхаш*воллу.

—  Дитийша и хабарш :

И векха поэзин хьостах!

*

*  *

М а баха: туьхан чам бацарна 

С ан  стихаш теза хетало.

Х аьа  суна, хаьа, лор хиларна, 

Вайн дагна дуьрниг юйла вуон.

*

*  *

Д хьа накъост сан вара,

И сихха хилира доттаг!,

Ц а кьаьхкаш  некъ хиларх готта... 

Тхан некъаш къаьстира,

И хьалавахара,

Сайн меттехь со  эссал 1ийра, 

Ткъа, гира: —  и хилар хийра!



ДоттаМий, даима низамца лелалаш, 

Гуттар и кхочушдеш нийса,

Амма и хийца а иуьрриг ма кхералаш , 

Ц о шайна r lo  ца дахь къийса!

* *

*

(Эпикур дагалоцуш)

1ожаллех хьо кхера эшац: 

Цкъа а иза вайх ма кхетац!.. 

Хьо мел веха иза яц,

И за еъча— хьо ма вац!

*

* *

Седарчий чуоьгу буьйсанан стиглара, — 

Дуьненчохь к1еззига бода сов  болу!

Ткъа, суьйнаш схьалелха поэтан дагчуьра,— 

Дуьне а юха серладолу!

Х аза  дац, беламе ду —  

Старана к1еза чуг1ерташ. 

Беламе ду, х а за  а  ду 

К1езано и эххар  эш ош !

Х а за  дац, белхаме ду — 

Гезгано боккха сту бийча, 

Белхаме дац, —  и хаза  ду —  

Гезг старо бергаца хьаьш ча!



ВЕЖАРИЙН
МУКЪАМАШ

ПЕрЕВОДАШ



М, Ю. Лермонтов

К А ВК А З

Кхолламо со  хьалххехь ваьккхи шух генна, 

Х1ай, лаьмнаш, х1етте а  шу дицдац ас! 

Д аим а дагахь ду шун баххьийн хас;

С уо  винчу мехкан мерза йиш санна,

Хьо еза, Кавказ!

Ж им ачохь висира со  нана елла,

Делахь а, суьйренца бутт къежча раз, 

Лаьм наш ца схьахеза и хьоме аз,

Оцу лаьмнийн 1аннаш деза цундела,

Хьо еза, Кавказ!

М а ирсе вара со  аш  деш сайн дола,

Пхеа ш арахь  токху ас къастаран вас...

Шин б1аьрго дегийра сан некхан ваз,

Уьш дуьхьалтесича сан даго олу:

Хьо еза, Кавказ!

САГАТЛО, СА ХЬИЙЗА

Сагатло, сахьийза! —  куьг кховдо стаг а вац, 

Саб1арздеш , хьавзийча воно...

Ткъа, безам?.. Цунах а бухабиса пайда бац: 

Ш ераш  д1аоьхийца—  и шераш  къона!

Ткъа мила везар ву? Цхьаиа ханна — дош ма дац, 

Гуттар-х йиш яцийца веза...^

Вуханехьа хьаьжча а —  хиллачун лар а яц,

Мел дайнарг ду цигахь деса.

Ткъа, х1ун ю безам а? — цуьнан томе мерза хьу 

Хьекъало дош аьлчахь йовш еца,

В ахар  а, шийлла цкъа д !асахьаьж чахь  гонах шу, 

Цхьа деса, сонта ловзар деца.



Хиндолчуьнга с о  кхерарца хьоьжу, 

Д  1адахначуьнга хьоьж у г1айг1анца, 

Ткъа, виэн кечвинчо санна, лоьху 

Ас гонах сайна гергара са:

Ваг1ац те цхьа-а балех ваккха, 

Д ах аран  маь1на гучудаккха,

Кхиийта деган лаамех,

Цу дала дендерг сайх хаийта,

Ц о эрна х1унда со  хьегийти 

Сайн жималлин сатийсамех?

Ас д1адели дуьненан декхар:

Гин суна тоъал дика, вон.

С о  доло кийча ву кхин д ахар ,

Ц а  кхоьрруш  цуьнга хьоьжу со. 

Ткъа, вац къахетар сан дуьненахь,

С о  кхиъна цхьалха м ассо хенахь. 

С ан  дог г!орийна шелонгахь.

Хеназа кхиина стом санна,

И мархалдоьлла даиманна 
Д ах ар ан  къизчу дорцалахь.



Хилахьа хьуо хьалха ма-ярра, 

Алахьа соьга цхьа дош.

Денвийр ву цу даш о ма-варра,

Сан даге м арзо хьадош.

Сан даг чохь цхьа суй ^би сн ехь  

Хьан даш о и латор бу,

Б1аьргаш чохь цхьа т1адам биснехь 

Лалийна чубож ор  бу.



ТА РХ

Д аш о  м арха  яра  буьйса йоккхуш, 

Тархан  некхах д1атевжина йовхха... 

Д 1 аяхара  1уьйррехь и шен новкъа, 

Стиглахула синкъераме ловзуш.

Амма т1уьна лар йисира хорш ахь  

Къеначу цу тархан , —  иза г!ийла 

Л аьтта х1инца, ойланаш еш шийла. 

Тийна тийжаш есачу цу арахь .



Ирс ду беран: аганахь а парг1ат ду цунна! 

Амма, хан ялийта, доккха хилийта — 

И а к к х а , дуьне а гатлур ду цунна!

Хьайн дика ахьа соьца декъа, 

Сан баркалла хир ду хьуна. 

Амма, дог хьо дала г!ерта, 

Хьан дог стенна оьшу суна?



(А. П О Л Е Ж А Е В )

X la , м арш а 1ойла! С о  а кеста,

Гарехь, д1акхелхар цига ву,

М ичхьара дукха хснахь дуьйна 

Вахначуьра да сан ваза ву.

Ткъа, г1ергац со  сайх къахетийта 

Х1умма а, хьоме доттаг1ий;

Хаьа суна-м: велла со  ма вайннехь 

С о  хастош  хир бу мостаг1ий...

Артист, ша сценехь левзина ваьлча, 

Гучуьра къайлаволуш ду,

Т1аккха и хастош  наха т1араш 

П аьхьа цунна доггах тухуш ду... 

Гайп-тайпана суна дукха байна 
Ц ам гаро къиза лецна нах:

Хьалдерш, доцурш а, мисканаш а — 

Дуьненан м ассо т1ег1енах!

Ткъа, ас мел к1эрга ярх а ойла,

С о  цхьннах цкъа а кхуьуш вац:

М ассо  а уьш, бевлир къайла,

Ткъа, мича? Стенга? —  хууш дац! 

Алийша т1аьххьар цкъа мукъне а, 

Х1ай, тамашена стигланаш,

Цкъа а  адам шайх кхуьуш йоцу —

И велча стаг мича оьцу аш ?

Цкъа леш хилча и х1унда кхуллу?

Я , цаваьн волчу цу валарх

Цуьнан даг чу кхерам х1унда буллу?..

М а хьаьгна со  цунах кхиарх.

Цхьана Нуллакхна и кхуллуш санна, 

Дуыненчу а воккхий, ца хоттуш,

И хьийзаво цхьана ханна,

Шенэ. а х1унда —  ца хууш...

Алийша, х1ай, алийша соьга:

Ц а хеташ хала x lapa  дуьне
Хьан дитина? — С о  цунах хьоьгу —



Хьан дитина хьегарца бен?

Шен стогалла дуьненал йоккха, 

Дуьненах кхиъна хьекъал доккха 

Ш егахь долуш волчуьнга бен!

Ца волуш карзах  лечу сохьта,

Шен безам байна зуда санна,

Цо дуьне x lapa дуьту атта 

Ш а ваха санна и н ал аю !

(Т. Г. Ш Е В Ч Е Н К О )

О , нагахь т1емаш делхьара сан,

К хуззара, т1ам тоьхна, х1аваэ вала! 
Аренаш  т1ехула туьйсур б ара  го а са , 

Л аккхера  чухьоьжуш , ца хьоьгуш бала. 

Сийдоцчу элашна генна вер вара со,

Цу бамбийн м архаш ка боьду некъ лоцуш, 

Луъуриг лело а  нарг1ат хир вара со, 

Дуьненчохь цхьаъ бехкам боцуш.

Суна т1ехь, яьрж ина, сийна х1орд санна, 

Бухбоцу стигланийн паналла хир яра ,

Цу эхь-бехк дайначу й овссаршна геннахь, 

Сайн лаамехь, маьрш а со  хир вара .

Коста Х Е Т Л Г У Р 0 6

БАЛ А

Делха шу, делха шу, х1ай нана-аьрцнаш,

Ш у иштта гучулла — шух хуьлда юкъ!

Халкъана ницкъбийраш! Бердо, чухаьрцаш ,

Ш ена к1ел хьарчийна, шун дойла дукъ.

Цхьаъ, мукъна, шух воьлхуш, узарш ца лойла, 

Ш аьш  халкъехь латточо 1овшийла шу,

Ш аьш  бинчу цу балехь шун са  дукълойла, 

Къизачу 1азапехь доьлхийла шу!

Болатан з1енашца тхан дог1маш лаьцна, 

Кешнашкахь 1охкурш а парг!ат битац,

Тхан мохк аш  бехбина, халкъ шуна даьцна,

Етташ, тхо сийсаздеш, аш 1ен дитац.

Даржий аш дуьненчохь, даймахках дохуш , 

Экхано даржийна ж а  санна, тхо!

Тхан тхьамда мичхьа ву? Цу балех дохуш  

Айахьа хьайн дашца къийсамна тхо!

Мостаг1чо д1алоьхкуш тхо 1инчу доьлху,

Сий дезаш , сий дайна леш лаьтта тхо,

Нана-мохк, узарш  деш, 1азапехь боьлху,

Тхан тхь-Амда, сихлохьа! М ичхьа ву хьо?

Б Е ЗА М А Н  И Р С

Вайшинна т1ехула бутт къегаш гора. 

Хил дехьа гора юрт набъеш.

Хин йисттехь дитташ дайн дегадора, 

К ерчара тулг1еш, ш абарш  деш.

Сан кийрахь дог а  д ара  ша дегош,

Сан дагчохь ойла керчара,

Амма, дог хьостуш, ирс цунна къегош, 

Хьан б1аьргаша соь бохура:

«М ох о  дадийна нож ан  r la  санна,

И рс дайна х1инццалц лийли хьо,

Ц а хезна хьуна йиш, —  1уьйренна 

Майн ол хазарш а екайо!

Ц а гина, зезагаш  хьаладуьйлу 

Коьртана гонах хьерчадеш,

Ц а хаьа-кха хьуна, безам буйла 
М ассо  а  х !ум а ирсе деш!»...

Хьан б1аьргаша со , иштта бохуш , 

Дуьненан маь1нах кхиийра!..

Ткъа, ирс ган суна лиира ч1ог1а, 

Д аим а ваха лиира!



Гр. ПЛИЕВ

(Х1ирнйн поэт)

П И Л Л А К Х

Ю рт хадош  цхьа бере хаьхкина воьду,

Ву ша и къанвелла, маса бу дин...

Х1ораммо, куьг ластош, иза чувоьху,

Амма, йорт ца малъеш, т!ехтуьлу и...

Еха, к1айн цуьнан м аж  мохо юхат^ьйсу, 

Цецбевлла, л арарц а нах т1аьхьахьуьйсу.

1одара кхоьссина нийса ч 1 у санна,

Ца соцуш, нийсса и воьдура д1а.

Амма гу т1ехьара, ц1еххьана еъна,

К1удалца цхьа зуда елира схьа.

Цу сохьтта динара воьссира и:

Зудчунна некъ буьтуш, сецира и.

Зуда т1ехъяллалца собардеш  1ийна,

И дина велира, хьалатесна ког.

Зудчун сий ша дарца, къоман а сийнна,

Гайтира цо хилар кийча шен дог...

И къайлавелира, некъан чан г!аттош,

Амма и оьзда сурт сан даг чохь лаьтта.

64



М ОТТ

Хьошалг1а ваханчохь суна 

Белира кхехкийна мотт...

Ойланаш, ол хазарш  санна,

Певттира, еш м аса йорт.

Бу иза 1аламал ч1ог1а,

Хьекъале цо йоьг1на лард,

Д оккху цо къайленийн дог1а, 

Къаьмнашлахь цо кхуллу барт.

Амма и харцахьа балахь,

Зулам аш  цо дебадо,

Цуьнца вай хастам бо далла, 

Турпалш а  вай хестабо.

Халкъаш на цкъа бакъдерг кховдош , 
Цкъа делхош харцонан дерз —

Д у иза —  бакъдолчун ш овда,

Д у иза —  къинойн а герз.

И мотт, ткъа, баалац соьга,

И эрна кечбина ахь,

Х1усамда, ас доьху хьоьга,

Бехк суна ма биллалахь.

И оккха ю цу меттан къайле:

Кхоьру со  и биъча ас,

Тешнабехк цо барна сайна, 

Талхадеш сан меттан аз.

Дикка ша кхехкийна дацахь,

Ж иж иг а со  мегаш вац.

Мотт беза зуламе бацахь,

Буьйдачух пайда ма бац.

X. А РД АСЕНОВ

(Xliipiifln поэт).

Х 10 Р Д А  И И С Т Е Х Ь

Л овзабаьлла х1орд, ма ловзабаьлла!

М а хьийгира с о  хьо сайна гарх!
Хьан тулг!енийн рема карзахъяьлла,

Хахкаелла йоьду, яйна урх!

•

Доккхадеш  сан дог а  ловзалелха,

XIай, хьоме х1орд, ахьа 1абий и.

Оуьрса тулг1еш, г1уьттуш, чуччалелха,

Ю ьхь т1е детташ хьан и дуьра хи.

Хьо бердаш кара арабал а г1ерта,
Хьайн тулг1ешка йойтуш м аса юм,

Хьалха туьйсу цинцех дина верта,

Сан когашка етташ, лепа г1ум.

Воккхаве со , х1орд, хьо дагца хестош!

М ало ца еш, иштта ловзалахь.
Хьайн тулг1енийн к1айн кхес буьрса лестош»

С о  даима т!еийзаво ахь.



*

* *

Алахь, сан хьомениг, сан  маьлхан кийсак, 

Х1унда соь кхоьлина схьахьоьж у хьо?
Гой хьуна, сан безам иллешца сийса,

С ан  даг чохь г!аьттина ойланийн б1о!

С ан  пондаран мерзаш  а даг чуьра дека,

Хьан деган ойланаш ялхайо ас.

Хьо бале йоьжна гахь сан б1аьрхиш къега. 

Хьо екхаелча —  сан декало аз.

С ан  даг чохь, ног етташ, ц1ий лела довха, 

Хетарехь хьан дег1ан и ц1ий ма ду:

Хьох хуьлу ас мел ен x lop  ойла ховха,

Сан иллеш хьо хестош даима ду.

Хьомениг, кхоьлина хьо х1унда хьоьжу? 

Хилахьа, хилахьа екхалой хьо!

Вайшиннан кхолламо цхьа некъ ма хьоьшу, 

Ц у новкъа боьду сан ойланийн б !о !

Гайтахьа ахь тиллачунна 

Тахна а  —  мича баккха ког?

Л охьа  хьайн дешархочунна 

И аь х х ь а р а  кхин цхьа урок !»

—  Го суна, дац хьуна атта,

М а елха! Хьайн гулъе яхь. 

Ишттачохь дан дезарг хатта 

Хьайн даге, сан Асет, ахь!

Суна а д ацара атта 

Д1атесна сайн нана-да,

Д1атесна М осква а, Арбат а 

Ш ун лам чу г1уллакх дан ян.

М а йоьлхура нана сан: «В ера ,

Цу лаьмнашкахь 1алур яц хьо,

Д у  цигахь уьна-шерахьлера л 
1адаташ, шайн латтош вон.

Ткъа, ломахь, —  и хезна суна, —  

Х1инца а шаьлтанех нах 

Сов леш бу цамгарехчулла...

С о, йоь ахь, хьо цига г Iахь !»

Сайн ненах къахеташ, ойла 

Сан лестара, делахь а ас 

Сайн даге хаьттира, т !аккха:

«Я хан  еза !»  —  делира аз!

Сайн чамда книжканех юьзна: 

(К учамаш  дукха яц ара)

Сайн хьоме М осква а йитна,
Ш ун лам чу с о  кхечира.

Ас урокаш  к1езга ца елла 
Кху ткъех ш арахь, суо  кхузахь 1еш. 

Суна а  д ацара атта 

Хьалакхио шун синойн беш!

Ткъа, хилла-те ас эрна хьехна,

Ио1, хьуна, халонаш  ловш?

Схьалаца хьайн кхиэлан архаш ! 

Уьш карахь хир ю хьо товш!

Вонца ахь латтабе къийсам: 

Л ам анан  леча дай хьо-м.

Барт хир бац —  шун бацахь безам. 

Ю хатохац  т1амо бен т1ом».



V I I I

(Й О Ы А Н  НЕНАЦА КЪАМЕЛ)

Ахь эрна хеставо, мама,

Суна и Салманан воП 

Х аьа  суна, хаттаза, нана,

Аш йоьхки шайн хьоме йо1.

Цуьнан ненаца барт бина говза, 

М а буьйгIи гур суна аш !

М арш онна хьалакхиъна хьоза —  

С о гуре лоцуьйту аш ?!

IX

(АСЕТА Д УЬХЬА Л О  ЯР)

—  Х1ай, сийдолу хьеший! 

Эшац-кха сов  къамелаш.

Сан даь1ахкаш кегъярах хьешна, 

Д 1аяхарх  сан ч1абанаш,

Сан корта дагарца баккхарх 

Ш уна далан сан цхьа жоп ду: 

Салманан 1усмане м аре 

С о  цкъа а г 1ур йоцуш ю!

X

ХЬАН Ц1Е

Лечанийн аз д ар ж ар  —  хьан еца ц1е! 

Б1аьстенан 1аь я р ж ар  —  хьан еца ц!е! 

Дег1аца ц1ий лелар —  хьан еца ц)е! 

Шен нанна бер делар — хьан еца ц1е! 

Оьзданиг тулучохь —  хьан еца ц1е! 

Д аим а сан даг чохь — хьан еца ц!е!

X I

1ин чухула сийна дохк д аьрж а, 

Кхин ягац инзаре ц1е.

Гом аш ах тарбелла, 1аьржа 

Б арз 1уьллу яьгначохь ц1е.

Ламанхойн столице деша 

Д 1аяха Асият вайн,
1одика еш шайн школан, бешан, 

Иитина хьоме юрт шайн! ^

Делахь а, шайн ц1ийнан йовхо, 

М ахьмудан эшарийн зов,

Декачу шовданийн г1овг!а 

Шен даг чохь д1айихьи цо.

Ткъа, дицлац, везачу шен дас 

Ц1ен т1ера ша эккхаяр,

Шен ненаи къайллаха елхар,

Ц о эрна ша елхаяр.

X I !

(НЕНАН НИШ )

Дийцахьа суна ахь, мукъна, 

М архаш а хьулбина лам,
С о  бале х1оттийна х!унда, 

Къахь а беш яхаран  чам.

С о  елхош йолало 1уьйре. 

Буьйсано с о  елхайо,

Хьоме йоI сайх къаьстичхьана, 

Х1ай, стигал, цхьалха ю со!

X I I I

Каспий х !орд  бу карзахбаьлла, 

Тулг1енаш шен ловзаеш .
Ю  лаы таш  М ахачан  г1ала,

Х1ордаца къамелаш деш.

С о  кхаьчна, ц1ерпошта хиъна, 

Ю ьртара кху г1али чу.

Веъна со , сайна ган лиъна 
Асият муха 1аш ю...

Бекачу цу х1орда йистехь 

Асетца Ю суп ву 1аш.

Кегийрхойн дегнашка х1инца, 

1улг1енаш, ладог1алаш!

Мел ч1ог!а, мел буьрса 1оьху —

Тем боцу, йист йоцу х1орд!..

Х1ун ду те ахь тхоьга бохург?

Вуй техьа хьан хуург мотт?

X IV

И01А НЕНЕ ЯЗД И Н А  KEXAT

Де дика хуьлда хьан, х1ай, хьоме сан  нана, 

Доуьйту ас хьоьга маршалла мерза.

Л екхачу толлана шен орам  ва санна,

Суна а даима хьо доггах еза!

Сий доцурш  ма хуьлу нах бехбан г1ерташ, 

Д укха хезна сох  лаьцна со  яхчахьана.

Делахь а, сайн дега, ца кхолош б1аьргаш, 

Б1аьргаш чу хь аж а  сан бакъо ю, нана.

Сан б1аьрхиш хиэ дихьна, ю хадоьрзур доцуш, 

К1удалш чохь хи оьцуш уьш къаьстар дац.

Вайн ц1ахь а со  1ийна догбоьха йоцуш,

Х1инца а  эхьан зирх т1ебеъна бац.

Сан  нана, ду кхузахь мел оьшург шорта. 

Делахь а, дагдеъча вайн къастар вовш ах, 
Казённи юрМ ан к1ел д1ахьулбой корта, 

Сахиллац, дог 1абош, со  йоьлху къайлах.

Д аг чуьра ца йолуш, хьо дуьхьал туьйсу — 

А рахь д ог !а дилхича: хьо юй те? —  хоьттуш, 

Ииж ча а ас йоккху ладоьМуш буьйса: 

Х1ордан М ар схьахезча, сайн да ву моьттуш.

XV
*

(И О Ы А Н  ВЕЗЛЧУ К1АНТАЦА КЪАМЕЛ)

— Хьоьца-м сайн бала а бицло:

Гуьйренах ахь б1аьсте йо...

Цхьа бакъду, сан нийсархоша 

Бегаш беш со  хьийза-м йо!

Хьо цига кхоччушехь бовлу 

Уьш коре, х1оттадой Мант:

«Дитта т!ехь ву хьуна, —  олу, —

А ся, хьан т1ехьийза к1ант!..»

—  Х1ун дийр ду? шун бун чу цхьа а 

Хийра стаг ца вуьтуш ву-кх...

«Зударийн институт» —  хьавха: 

«Зударийн монастырь» —  ю-кх!

— Сан институт! Цул тоьлларг цхьа а 

Дуьнен чохь яц схьакарош !

Ю  иза —  сан керла нана, —

Сан дайна ирс схьалахьош !

М а аьллахь кхин цунах цкъа а,

Сан  доттаМ, ледара дош !..

Ю суп , сан дог лозу ч1ог!а:

Ю ьртара соь яздина —
Тхан ц1енош тишделла доМу,

Туьнкалган к !ур  а лекъна.



Сан  нана ю, боху , х1инца 

Чохь  йоьлхуш 1еш хиина, 
Шен б1аьргех оьхучу хишца 

Шайн кхерчан ц1е яйина.

X V I

*

*  *

М а къиза ду-кха хьо, х1ай 1адат акха! 

Л ам анан  зударий ахь сийсазбо!

Нуьцкъала ч1уг яккхахь, я йовлакх даккхахь 

H o i, зуда сийдоцчу яьллариг йо.

К1ажарш-ма д1аяьхнехь —  сий гуттар дайна: 

Цхьамма а ца юьгуш и юьсур ю...

Д оцу эхь —  эхь лоруш , бала беш вайна, 

Цхьаболу ламанхой х1инца а бу!

X V II

*

*  *

Харцдерг бакъдолчул йиш яц-кха тола! 

Тешнабехк бар  —  йоккха тешхалла ю. 

Д оцу эхь т1еуьйзург д акъаза волу,

1адатал тоьллариг —  оьздалла ю!

Л ам анан  хиш санна, шаьш хьаьвдда дог1у 

Вайн денош 1адате совцалур дац!

Вайн чевнаш д1акъовла вайгахь ду дог1а, 

Вай доцург уьш ерзо  кхин лор ма вац!

Сан  йиша -ламанхо! Хьуна некъ белла! 

Хьайн некъан да хилий д1ах1отта хьо! 

Некъ дика хуьлда хьан! И рс хьайна делла 

Вайн байракх майрра ахь толаме хьуо!



Мамед СЕИДОВ 

(Туркменски поэт)

О Й Л А

Х ьаж ахьа, доттаНа:

П а ш  оьгу лаьтта,

Гуьйренан цу мохо 

Дитт лестадо;

П а ш а , шаьш кхаьбначу 

Лаьттах а летта, *

Далале т1аьххьара 

Цунна барт ло.

Шайн доцца и дахар 

Ца хеташ доца,

И рсаца цара шайн 

М ур д1абихьи.

Цу шеран кхаа хенахь 

Дитт кхолуш шайца,

Шайн болх а даггара 

Ц ара  ма бин!

Хьан болх а
Д ах арн а  пайдехьа хиллехь, —

Хьо вайан 1ожаллин 

Ницкъ кхочур бац!

Ас йина дика ойла 

Сан кхочуш хиллехь —

1ожалле хан яхъяр 

Ас доьхур дац!

Д А Д И Н  Д О Ш

Т арх  тТера боккха чхар 

Чухаьрци М арна,

1ин декош, кхин чхараш  

Чутакхош  шеца.

И а к к х а  соь , эххара ,

Сан дадас олу: 

«Ж имачуьнан г1алатах 

Ж им а зулам долу;
Ткъа, г1алат воккхачу 

Стагера далахь,

Д укха адам дуьнен чохь 

Д акъазадолу!

Боккха чхар чубоьжча 

Хирг гирий хьуна?

И саннарг, суо  вехаш, 

Д укха гина сун а!»

*

*  *

X la p a  дуьне —  цхьа йоккха ша книга ю: 

Л ак х а р а  цуьнан мужалт ю стигал сийна, 

Л а х а р а  важ а мужалт ду латта тийна, 
Ткъа, боккха чулацам —  адам ма ду!



М О Н Г О Л Ь С К И  Ф О Л Ь К Л О Р А  T IE P A

1

Мел йоккха жирг1а а  г1арйоцуш 1уьллу, 

Ш ена т1е и г1ожмаш тоххалц.

Мел доккха хьекъал а пайденза 1уьллу, 

Шен хаарш  халкъе д1аоххьалц.

2

Сатоссуш  г1аьттинчун —

Де токхе нисло,

Ж им а воллуш 1еминчун —

Д а х а р  а нисло. *

3

Ш ерачу аьлхано 
Аьрта тур ирдо,

К1едачу амало 

Б оьхна барт табо.

4

Д ика молха чаьммаза нисло,

Амма цамгарх хьалхавоккху,

Бакъдолу дош а  къаьхьа нисло,

Х1етте, нийсачу новкъа воккху.

5

Мел дукха мийларх бухдолу шовда — 

Цуьнан сирла хи бехлур дац!

Мел вон вийцарх оьзда къонах —

Цуьнан оьздалла йойур яц! —

6

Динан амал йовза эш ахь —

Аренгахула и д1ахахка!
К1ентан амал йовза дезахь —

Нахана и юккъе ваккха!



7

Х азачу  т1аусо 

Шен месаш ларйо,

Оьздачу къонахчо 

Шен дош ма лардо!

8

Деши, ша ц1ена делахь,

Хатт хьекхарх бехлац!

Стаг, оьзда ша велахь,

Питане бехлац!

9

Д уккха а алкханчаш , бертахь т!екхетахь, 

М аса  сай а схьалоцур бу.

Д уккха а зингатий, бертахь т1елетахь, 

Ц1оькъа-лом а эш алур ду!

(Р У Д А К И  *)

X la p a  дуьне —  х !орд  бу,

Шен йист а, я бух а боцуш. 

Д аим а и ловзуш бу,
Хиндериг хаан йиш йоцуш.

Цу т1ехула чекхвала дагахь 

Хьо новкъаваьлла велахь —  

Хьайн кема оьздаллех делахь, 

Кеман бух стогаллех белахь!

(Л И  БО) **

Садовш  ду, д1ашерша м архаш , 

1ин чуьра бода схьатекха, 

Буьрсса д1атхьевсина тархаш , 

Парг1улеш  къилбехьа те!а.

*  Рудаки — ширачу заманахьлера узбекийн поэт.
* *  Ли бо — Китаян ширачу заманахьлера поэт (107—762 шш.)

Со 1аш ву лаьмнашка хьоьжуш, 
Лаьмнаш а гуттар соь хьоьжу... 
Дехха тхо вовшашка хьоьжу, 
Вовшашна к!ордо йиш йоцуш.

*

*  *

Ас, уьйуш тур детташ, 
Цоьсту и хи,
Х1етте а кхин а чехка 
Д1акъехка и...

Ас, доггах хьалауьйуш, 
Кад муьйлу д1а,
Х1етте а лаг 1уьйду 
Балано сан.

